
VENDIM 
Nr.40, datë 20.2.2004 

 
PËR SHPALLJEN E REZULTATIT PËRFUNDIMTAR TË ZGJEDHJEVE PËR 

ORGANET E QEVERISJES VENDORE TË DATËS 12.10.2003 
 

Komisioni Qendror i Zgjedhjeve në mbledhjen e datës 20.2.2004, me pjesëmarrjen e: 
 

Ilirjan   Celibashi Kryetar 
Dodë  Prenga  Anëtar 
Tomor  Malaj  Anëtar 
Pandeli  Varfi  Anëtar 
Klement  Zguri  Anëtar 
Dëshira  Subashi  Anëtar 
Maksim  Shimani Anëtar 
 

shqyrtoi çështjen me 
 
OBJEKT: Shpalljen e rezultatit përfundimtar të zgjedhjeve për organet e qeverisjes 

vendore të datës 12.10.2003. 
BAZA LIGJORE: Neni 29 pika 1 dhe 4, neni 2 pika 34 i ligjit nr.9087, datë 19.6.2003 

“Kodi Zgjedhor i Republikës së Shqipërisë”.  
Komisioni Qendror i Zgjedhjeve, pasi shqyrtoi dokumentacionin e paraqitur, si dhe 

dëgjoi diskutimet e të pranishmëve,  
 

VËREN: 
 

Në bazë të nenit 29 pika 4 të Kodit Zgjedhor, KQZ-ja shpall me vendim rezultatin 
përfundimtar të zgjedhjeve në shkallë vendi, në bazë të rezultateve të shpallura nga KZQV-të, 
dhe pas përfundimit të shqyrtimit të ankimeve në gjykatë.  

Si rrjedhojë e zgjatjes së procedurave të ankimimit në KQZ dhe në Kolegjin Zgjedhor, 
procesi i zgjedhjeve u mbyll më datën 25 janar 2004, me përsëritjen e zgjedhjeve për kryetar në 
3 qendrat e votimit të bashkisë Vau-Dejës. Shpallja e kandidatit fitues për këtë bashki u bë me 
vendim të KQZ-së në datën 29 janar 2004. Kundër këtij vendimi u bë ankim në Kolegjin 
Zgjedhor, ankim i cili u rrëzua, dhe u la në fuqi vendimi i KQZ-së. 

Gjithashtu nga shqyrtimi i dokumentacionit zgjedhor rezultoi se KZQV-ja e komunës 
Temal, qarku Shkodër, nuk kishte marrë vendim për shpalljen e rezultatit të zgjedhjeve për 
këshillin e komunës. Në zbatim të detyrimeve të parashikuara në Kodin Zgjedhor, KQZ-ja në 
mbledhjen e datës 6.2.2004 mori vendim për shpalljen e rezultatit të zgjedhjeve për këshillin e 
komunës Temal. Ndaj këtij vendimi nuk u bë ankim në Kolegjin Zgjedhor të Gjykatës së Apelit 
Tiranë. 

Meqenëse ka kaluar afati ligjor për ankimet zgjedhore kundër vendimeve të KZQV-ve 
ose KQZ-së, KQZ-ja duhet të shpallë rezultatin përfundimtar për zgjedhjet e datës 12 tetor 2003 
për organet e qeverisjes vendore. 

 

PËR KËTO ARSYE, 
 

Komisioni Qendror i Zgjedhjeve, bazuar në nenin 29 pika 1 dhe 4, nenin 2 pika 34 të 
ligjit nr.9087, datë 19.6.2003 “Kodi Zgjedhor i Republikës së Shqipërisë”, 
 

V E N D O S I: 
 

1. Të shpallë rezultatin përfundimtar të zgjedhjeve për organet e qeverisjes vendore të 
datës 12.10.2003, sipas lidhjes 1 dhe 2 bashkëngjitur këtij vendimi. 

Ky vendim hyn në fuqi menjëherë. 
KRYETAR 

Ilirjan  Celibashi 

